
---------------------------------------------
 

Ղեկավարվելով «Հիմնադրամների մասին» Հայաստանի Հանրապետության օրենքի 8-րդ հոդվածի 4-րդ մասով և Հայաuտանի Հանրապետության կառավարության 1999 թվականի դեկտեմբերի 22-ի N 765 որոշմամբ հաստատված «Հայաստանի Հանրապետության միջազգային պայմանագրերով նախատեսված ծրագրեր իրականացնող պետական հիմնարկի օրինակելի կանոնադրության» 24-րդ կետով,  հաշվի առնելով 2004 թվականի մարտի 24-ին Երևանում ստորագրված Հայաստանի Հանրապետության և Միջազգային զարգացման ընկերակցության միջև «Կրթության որակ և համապատաuխանություն ծրագրի համար» զարգացման վարկի N 3849ԱՄ համաձայնագրի ժամկետի լրանալը և դրա շրջանակներում գործարկված Համակարգիչների շրջանառու համակարգի շարունակականությունն ապահովելու անհրաժեշտությունը` Հայաստանի Հանրապետության կառավարությունը որոշում է.
1.
Դասագրքերի շրջանառու հիմնադրամին անհատույց հատկացնել «Կրթության որակ և համապատաuխանություն» վարկային ծրագրի շրջանակներում Համակարգիչների շրջանառու համակարգի գործարկման արդյունքում «Կրթական ծրագրերի կենտրոն» ծրագրերի իրականացման գրասենյակ պետական հիմնարկի կողմից այդ նպատակով տնօրինվող բանկային հաշվեհամարներին առկա գումարների հաշվին հավաքագրված ողջ գումարը, ինչպես նաև վերը նշված համակարգի գործարկման արդյունքում ձևավորված դեբիտորական պարտքի մարման հետևանքով մուտքերը:
2. Հայաuտանի Հանրապետության կառավարության 2002 թվականի uեպտեմբերի 12-ի «Հայաuտանի Հանրապետության կրթության եւ գիտության նախարարության աշխատակազմ» պետական կառավարչական հիմնարկ uտեղծելու, Հայաuտանի Հանրապետության կրթության եւ գիտության նախարարության կանոնադրությունը, նախարարության աշխատակազմի  կառուցվածքը, նախարարության աշխատակազմին հանձնվող գույքի կազմը եւ չափը  հաuտատելու մաuին» N 1579-Ն որոշմամբ հաստատված կանոնադրության 10-րդ կետը լրացնել հետևյալ բովանդակությամբ նոր` «ժթ.6» ենթակետով.

«ժթ.6)
Հայաստանի Հանրապետության պետական հանրակրթական ուսումնական հաստատությունների համակարգչային դասարանների վերազինման և տեղեկատվական և հաղորդակցական տեխնոլոգիաների տրամադրման կարգի մշակում և հաստատում.»:

3.
Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

1. Իրավական ակտի անհրաժեշտությունը (նպատակը)

Հայաստանի Հանրապետության կառավարության որոշման նախագծի  ընդունման անհրաժեշտությունը բխում է 2004 թվականի մարտի 24-ին Երևանում ստորագրված Հայաստանի Հանրապետության և Միջազգային զարգացման ընկերակցության միջև «Կրթության որակ և համապատաuխանություն ծրագրի համար» զարգացման վարկի համաձայնագրի (միջազգային պայմանագիր) շրջանակներում ստեղծված «Համակարգիչների շրջանառու համակարգի» շարունակականությունն ապահովելու նպատակահարմարությունից:

1.1
կարգավորման հարաբերությունների ներկա վիճակը և առկա խնդիրները

Նշված ծրագրի իրականացման ժամանակաշրջանում (2004-2009թթ.) «Համակարգիչների շրջանառու համակարգի» (այսուհետ` Համակարգ) աշխատանքն ապահովել է «Կրթական ծրագրերի կենտրոն» ծրագրերի իրականացման գրասենյակ պետական հիմնարկը: Ներկայումս տվյալ համակարգի շարունակականության ապահովումը «ԿԾԿ» ԾԻԳ ՊՀ-ի գործառույթներում նախատեսված չէ, սակայն դրա իրականացման պահանջը դեռ գործում է: Համակարգի աշխատանքն ապահովելու արդյունքում մինչև օրս «ԿԾԿ» ԾԻԳ ՊՀ-ի կողմից Համակարգիչների շրջանառու համակարգի համար հատուկ բացված բանկային հաշվեհամարներին առկա գումարը պետք է փոխանցվի Համակարգի աշխատանքը հետագայում ապահովող կազմակերպությանը:

1.2
առկա խնդիրների առաջարկվող լուծումները

Առաջարկվում է նշանակել Նախագծի կարգավորվող առարկայի նման գործունեությամբ զբաղվող կազմակերպություն, որին լիազորել ապահովելու համակարգի գործընթացը և հավաքագրելու վճարները: Այդ կազմակերպությունը պարտավորված կլինի ապահովել համակարգի շարունակականությունը և տեխնոլոգիաների տրամադրման պարբերականությունը:

Այդպիսի կազմակերպություն է հանդիսանում Դասագրքերի շրջանառու հիմնադրամը, որն ունի 14 տարվա գործունեության փորձ: Մասնավորապես, հիմնադրամը իրականացնում է ՀՀ հանրակրթական հաստատություններին դասագրքերով, ուսուցչի ձեռնարկներով ապահովման և դրանց դիմաց ներդրումային գումարներ հավաքագրելու կանոնակարգված գործառույթներ, ինչպես նաև համակարգում է դպրոցական բանկային հաշիվների համապատասխան համակարգը` ապահովելով շարունակական ֆինանսավորման մեխանիզմ: Առկա փորձը և շրջանառու մեխանիզմը կօգտագործվի նաև տեղեկատվական և հաղորդակցական տեխնոլոգիաների (այդ թվում համակարգչային սարքավորումների) տրամադրման շարունակական գործընթացի իրականացման նպատակով:
2. Կարգավորման առարկան 

Նախագծի առարկան է Հայաստանի Հանրապետության հանրակրթական ուսումնական հաստատությունների համակարգչային ուսումնական կենտրոնների վերազինման և տեղեկատվական և հաղորդակցական տեխնոլոգիաների տրամադրման գործընթացի կարգավորումը:

3. Իրավական ակտի կիրարկման դեպքում ակնկալվող արդյունքը 

Նախագծի ընդունումից հետո իրավական ակտի կիրարկումից ակնկալվում է, որ Հայաստանի Հանրապետությունում կգործի հանրակրթական ուսումնական հաստատություններին տեղեկատվական և հաղորդակցական տեխնոլոգիաների տրամադրման շրջանառու մեխանիզմ, որի օգնությամբ կհագեցվեն դպրոցների համակարգչային կենտրոնները` այսուհետ նպաստելով հանրակրթությունը լրացուցիչ արդիական ուսուցման միջոցներով հագեցնելուն: Այսպիսով կապահովվեն հետևյալ իրավական ակտերի կատարումները`

1.
ՀՀ կառավարության 28.12.2000թ. N 58 որոշումը, որի 5 ա կետով նախատեսված է «հանրային կրթության, գիտության և մշակութային ծրագրերը նպատակաուղղել ՀՀ-ում ինֆորմացիոն (ետարդյունաբերական) համակարգի կայացմանը».

2.
2001 թվականին ընդունվել է ՀՀ Տեղեկատվական տեխնոլոգիաների արդյունաբերության զարգացման հայեցակարգը, որի 3-րդ բաժնի դ) կետով ամրագրված է. «Կրթական համակարգում տեղեկատվական տեխնոլոգիաների ծրագրերի կիրառման պետական օժանդակում», իսկ 6-րդ բաժնի բ) կետով նախատեսված է «տեղեկատվական տեխնոլոգիաների ներմուծում հանրակրթական համակարգում».

3.
ՀՀ կառավարության 27.05.2004թ. N 20 արձանագրային որոշումը, որով հաստատված Հանրակրթության պետական կրթակարգի 13-րդ բաժնում («Տեղեկատվական և հաղորդակցական տեխնոլոգիաների կիրառումը») ամրագրված է` «Համակարգիչը դպրոցում դիտարկվում է որպես ուսումնառության հիմնական միջոցներից մեկը, իսկ ինֆորմատիկան (տեղեկագիտությունը)` ուսումնական նյութի արդյունավետ յուրացմանը նպաստող համապիտանի առարկա»:
4.
ՀՀ կառավարության 17.06.2004թ. N 900 որոշումը, որով հաստատված միջնակարգ կրթության չափորոշչում ինֆորմատիկան և ՏՀՏ-ն սահմանված են որպես կրթության բովանդակության առանձին ուսումնական բնագավառ` տարրական, միջին և ավագ դպրոցների համար:
ՀՀ ԿԳ նախարար
Ա. Աշոտյան
Տ Ե Ղ Ե Կ Ա Ն Ք
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
 ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության վերաբերյալ

Հայաստանի Հանրապետության կառավարության որոշման նախագծի ընդունումն այլ իրավական ակտերում փոփոխություններ կամ լրացում կատարելու անհրաժեշտություն չի առաջացնում:

Տ Ե Ղ Ե Կ Ա Ն Ք

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ կապակցությամբ պետական բյուջեում ծախսերի ԵՎ եկամուտների ավելացման կամ նվազեցման ՎԵՐԱԲԵՐՅԱԼ
Հայաստանի Հանրապետության կառավարության որոշման նախագծի ընդունումը պետական բյուջեի եկամուտների ավելացում կամ նվազեցում չի առաջացնում:

ՀՀ ԿԳ նախարար`






Ա. Աշոտյան

ԱՄՓՈՓԱԹԵՐԹ
ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ
ՇԱՀԱԳՐԳԻՌ ՄԱՐՄԻՆՆԵՐԻ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ 

	1.
	ՀՀ ֆինանսների նախարարություն
	Նախագծում հստակեցում մտցնել` հաշվի առնելով ՀՀ կառավարության 1999 թվականի դեկտեմբերի 22-ի N 765 որոշման 1-ին հավելվածի 18-րդ կետը:


	Ընդունվել է:

Նախագծի 1-ին կետում ներառվել է «անհատույց» բառը:

	2.
	
	Նախագծի 1-ին կետը լրացնել հետևյալ բովանդակությամբ.

«, ինչպես նաև վերը նշված համակարգի գործարկման արդյունքում ձևավորված դեբիտորական պարտքի մարման հետևանքով մուտքերը»:
	Ընդունվել է:

Նախագծի 1-ին կետը լրացվել է հետևյալ բովանդակությամբ.

«, ինչպես նաև վերը նշված համակարգի գործարկման արդյունքում ձևավորված դեբիտորական պարտքի մարման հետևանքով մուտքերը»:



	3.
	
	Նախագծում նշել վարկային համաձայնագրի համարը:
	Ընդունվել է:

Նախագծում նշվել է վարկային համաձայնագրի համարը:



	4. 
	ՀՀ արդարադատության նախարարություն
	Որոշման նախագծով լրացվող <<ժթ.6>> ենթակետում <<Հայաստանի Հանրապետության հանրակրթական>> բառերը փոխարինել <<Հայաստանի Հանրապետության պետական հանրակրթական>> բառերով:


	Ընդունվել է:

Որոշման նախագծի 2-րդ կետով լրացվող <<ժթ.6>> ենթակետում <<Հայաստանի Հանրապետության հանրակրթական>> բառերը փոխարինվել են <<Հայաստանի Հանրապետության պետական հանրակրթական>> բառերով:


ՀՀ կրթության և գիտության նախարար`




Ա. Աշոտյան






